
   

  Laboratoire de Médecine Vétérinaire de l’Etat 

 

 

Léif Juegdpächter a Jeeër, 

Mir hoffen, dass Dir gutt an dat neit Joer komm sidd an dass Dir vum COVID-19 sou gutt et geet verschount 

bliwwe sidd.   

Fir eis gutt Zesummenaarbecht nach ze verbesseren, kritt Dir hei e puer Informatiounen aus der ASV 

(Administration des Services Vétérinaires) an dem LMVE (Laboratoire de Médecine Vétérinaire de L ‘État) 

betreffend d’ Analysen déi mir ubidden an den Ufro Formular fir d’ Analysen. 

 Benotzt weg. déi aktuell Fassung vum “Formulaire de Demande d’ analyses“. Ugespéngelt un dëse 

Bréif fannt Dir och Erklärungen, wéi de Formular auszefëllen ass a wéi eng Prouwe fir d’ Analyse 

gebraucht ginn. 

https://agriculture.public.lu/dam-assets/formulaires/asv/lmve/For-Contrat-Patho.pdf 

 Wann Är Daten nach net am LMVE hannerluecht sënn, fëllt weg. dat folgend Formular aus a mailt 

et op secretariat.lmve@asv.etat.lu. Anescht dierfe mir Iech leider keng Informatiounen oder 

Resultater schécken. 

https://agriculture.public.lu/dam-assets/formulaires/asv/lmve/For-Autorisation-DET.pdf 

 D’ Analysen, déi am LMVE gemaach ginn, sinn am “Synoptique des analyses en routine du LMVE” 

zesummegefaasst. Do fannt Dir och, wéi eng Prouwe fir wéi eng Analyse gebraucht ginn.  

Fir Iech haaptsächlech interessant sinn d’ Kapitelen: 

o Synoptique des analyses en routine pour les sangliers 

o Synoptique des analyses en routine pour les carnivores (renards, etc.)  

https://agriculture.public.lu/de/formulaires/animaux/laboranalysen/lmve/zusammenfassung-

analysen.html 

 Mir wëllen Iech och nach eemol drun erënneren, dass vun all (Wëll)Schwäin, dat fir de 

mënschleche Konsum bestëmmt ass, eng Trichineprouw muss geholl ginn (Art. 22 des 

Règlement ministériel du 2 mars 1982 portant exécution du règlement grand-ducal du 25 février 

1980 concernant le contrôle des viandes et de certaines denrées alimentaires). D’ Eenzelheeten 

iwwert d’ Prouwe fir d’ Trichinenanalysen fannt dir och um Landwirtschaftsportal: 

https://agriculture.public.lu/de/formulaires/animaux/laboranalysen/lmve/trichinen.html 

 Wéi deenen allermeeschten ënnert Iech bekannt ass, sinn eis Belsch Noperen erëm offiziell fräi 

vun der Afrikanescher Schwéngspescht (ASP). D ‘Gefor ass allerdéngs nach net eriwwer. Am Osten  

vun Europa (virun allem a Polen) breet sech des Seuch weider aus. Sou ass och Däitschland 

mëttlerweil betraff. Sou goufe bis zum 25/02/2021 eleng an de Bundeslänner Sachsen an 

Brandenburg 747 Fäll vun ASP nogewisen. Well bekannt ass, dass dës Krankheet grouss Distanzen 

iwwerwanne kann, gëllt et weiderhin opzepassen. Wann dir en doudegt Wëllschwäin fannt oder 

ee Wëllschwäin musst schéisse well et krank ass/ausgesäit, informéiert weg. fir d ‘éischt de 

Fierschter doriwwer. No Récksprooch mam Fierschter, kënnt Dir eis da gäre d ‘Wëllschwäin fir eng 

Autopsie oder Analysen an den LMVE eraschécken. Briecht et weg. net op, wann Dir e Verdacht 

op eng Krankheet hutt. Notéiert och weg. genee d ‘Koordinaten, wou Dir d ‘Wëllschwäin 

fonnt/geschoss hutt. D’ Opbréch vun de Schwäin sollt dir op enger vun den 10 Sammelstellen 

uechtert d ‘Land ofliwweren: 

 

https://environnement.public.lu/dam-assets/documents/chasse/Centres-de-ramassage-2018-

accesPublic.pdf 

 

 Leider ass d’ ASP net déi eenzeg Krankheet mat där de Juegdpächter a Jeeër ze dinn huet. Sou 

koum et a leschter Zäit ëmmer erëm zu Fäll vu Staupe an Europa. Och zu Lëtzebuerg konnt rezent 

eng Infektioun mam Staupe-Virus bei e puer Fiiss nogewise ginn. Dës Krankheet, déi keng Gefor 

fir de Mënsch duerstellt, ka bei Hënn a Fiiss ënnerschiddlechst Symptomer ausléisen. Si gëtt 

duerch direkte Kontakt iwwerdroen a kann am schlëmmste Fall zum Doud féieren. Aus dësem 

Grond rode mir Iech Är Hënn géint Staupe impfen ze loossen. Fir weider Informatiounen zur 

Impfung oder allgemeng zur Krankheet kënnt der Iech un Äre Vétérinaire adresséieren.  All Fuuss, 

deen doudeg fonnt ginn ass oder huet missen erléist ginn, soll an den LMVE geliwwert ginn fir eng 

Ënnersichung. Notéiert eis weg. d ‘Symptomer an d’ Juegdlous um Ufroformular. Ouni Juegdlous 

kann d ‘Ënnersichung net gemaach ginn. 

 

Bei Froen zou den Analysen, zéckt nët den LMVE ze kontaktéieren.  

D’ Prouwe kennt der eis op folgend Adress bréngen: 

 

Laboratoire de Médecine Vétérinaire de L ‘État 

1, rue Louis Rech 

L-3555 Dudelange 

Tel: +352 2478 2544 

secretariat.lmve@asv.etat.lu 

 

Bei Froen, déi net direkt mat den Analysen zesummen hänken, biede mer iech Kontakt mat der ASV 

opzehuelen: 

Administration des Services vétérinaires 

7B, rue Thomas Edison 

L-1445 Strassen 

Tel: +352 2478 2539 

info@asv.etat.lu 

Wéi fëllen ech eng Demande aus? 

Viischtsäit: 
 

 

 

 

 

 

 

 



   

 

 

Récksäit: 

 

  



   

Wéi verpaken ech Prouwen? 
 

Bréngt d’ Prouwe weg. esou frësch a séier wéi méiglech an am beschten gekillt, an den LMVE. All Prouwe musse 

propper an dicht verpaakt ginn. Weg. keng Prouwe mat der Post schécken.  

Prouwen, di net konform verpaakt sinn (ausgelaf oder dreckeg, net beschrëft,...),  gi net analyséiert an direkt éliminéiert. 

An dësem Fall kritt Dir eng Noriicht vun eis. 

 

 Blutt gehéiert an ee Bluttréierchen (roude Stopp) mat enger Identifikatioun: 

 

 

 Zwerchfell, Muskel, Mandelen, Mëlz oder aner Stécker gehéieren an een Plastikbecher (NËT Glas) mat 

Schraufverschloss: 

 

 

 Kadaver: dicht an am beschten an enger Tut oder Baatsch verpaakt/agewéckelt. D’ Kadavere weg. ëmmer 

nëmme mat Händchen upaken.  

 

Wa Froe sinn, rufft eis un, mir hëllefe gär weider. 


